
1. Introdución

O IES Faro das Lúas é un Centro, creado no ano 2001, emprazado no centro urbano de

Vilanova de Arousa, localidade da provincia de Pontevedra na Comunidade Autónoma

de Galicia. Este municipio atópase no centro da ría de Arousa e enmarcado polo océano

Atlántico e o río Umia, que acentúan as chairas dun concello que eleva a súa altura a

medida que discorre cara ó interior,  acadando o seu punto máis  alto no cumio do

monte Lobeira.

O noso alumnado (170 alumnos/as)  procede do ámbito rural  e a  maior  parte deles

acoden ó Centro en transporte escolar. As aldeas das que proceden os nenos (András,

Baión, Caleiro, San Miguel de Deiro, Tremoedo e Vilanova de Arousa) teñen un número

de habitantes moi reducido e podemos dicir que o seu contacto con outros grupos da

súa  mesma  idade,  redúcese  ó  seu  ámbito  escolar.  A  economía  da  zona  baséase

principalmente na pesca,  a pequena industria que xurde arredor destas actividades

pesqueiras  (industria  conserveira)  e  na  agricultura,  principalmente  vinícola.

Socialmente atopámonos con problemas relacionados co consumo de alcohol, cada vez

máis  frecuente  entre  a  mocidade desta  xeración  e  o  consumo de  estupefacientes.

Conseguir certo tipo de sustancias é relativamente doado para calquera habitante da

zona,  polo  que  os  nosos  alumnos  están  expostos  a  certos  perigos  que  poden

prexudicar a súa saúde e integridade física. Aínda que non atopamos ningún caso deste

tipo entre o noso alumnado, si debemos ter en conta o alto risco que corremos se non

orientamos e informamos adecuadamente ó noso alumnado, sobre as consecuencias

que o consumo destas sustancias lles poden causar, simplemente por estar situados

nunha zona conflitiva, respecto a este tema. No referido ás alternativas de ocio que se



lles ofrece, son relativamente escasas, xa que para realizar calquera actividade lúdica,

cultural ou deportiva teñen que se desprazar varios quilómetros usando medios de

transporte, polo que na maioría dos casos remítense a permanecer durante horas nos

bares de copas das súas aldeas ou nas discotecas dos seus arredores, no seu tempo de

lecer. Son moi poucos os que tiveron oportunidade de viaxar fora da súa comunidade e

coñecer entornas e formas de vida diferentes , en definitiva, outras culturas. Dispoñen

dun entorno natural excepcional en canto á riqueza de flora, fauna, paisaxes etc... e non

saben aprecialo nin coidalo axeitadamente. A pesares de todo, o noso alumnado é bo

en canto ó seu comportamento nas aulas, e rexistramos poucos casos de conflitividade

escolar durante estes anos de funcionamento do Centro. Son participativos, amosan

interese por involucrarse en calquera actividade que se lles oferta, e son receptivos.

2. Xustificación

A Lei orgánica 2/2006, do 3 de maio, de educación, establece no seu artigo 124.5 que as

administracións  educativas  regularán  os  requisitos  e  as  funcións  que  deben

desempeñar o coordinador/a de benestar e protección, que debe designarse en todos

os centros educativos independentemente da súa titularidade.

A Lei 8/2021, do 4 de xuño, de protección integral da infancia e da adolescencia fronte

á violencia, adica un  capítulo IV do título III ao ámbito educativo. No  artigo 35.1 faise

referencia  á  obrigatoriedade  de  que  todos  os  centros  educativos  onde  cursen  estudos  persoas

menores de idade, independentemente da súa titularidade, deben ter unha coordinadora ou un

coordinador de benestar e protección do alumnado, que actuará baixo a supervisión da persoa que

ostente  a  dirección  ou a  titularidade  do centro.  Ó mesmo tempo,  no artigo 35.2  sinala  que as

administracións  educativas  competentes  determinarán  os  requisitos  e  funcións  que  debe

desempeñar  a  coordinadora  ou  coordinador  de  benestar  e  protección  e  determinarán  se  estas

funcións han de ser desempeñadas por persoal xa existente no centro escolar ou por novo persoal.

Nesta  mesma  lei  orgánica  establécese  que  todos  os  centros  educativos  elaborarán  un  plan  de

convivencia, de conformidade co artigo 124 da Lei orgánica 2/2006, de 3 de maio, onde se recollen

actividades de adquisición de habilidades, sensibilización e formación da comunidade educativa,

promoción do bo trato e resolución pacífica de conflitos polo persoal do centro, o alumnado e a

comunidade educativa sobre a resolución pacífica de conflitos.

A Lei 4/2011, de 30 de xuño, de convivencia e participación da comunidade educativa, sinala no seu

artigo 10.1 que o proxecto educativo de cada centro docente incluirá un plan de convivencia que

recolla  e desenvolva os fins  e  principios establecidos no artigo 3 da lei  e  os  regulados nas leis



orgánicas sobre a materia. Dito plan integrará o principio de igualdade entre mulleres e homes e

establecerá, sobre a base dun diagnóstico previo, as necesidades, obxectivos, directrices básicas de

convivencia  e  actuacións,  incluíndo a  mediación  na  xestión  dos  conflitos,  e  conterá  actuacións

preventivas, reeducadoras e correctoras.

A  Orde  de  17  de  xullo  de  2007,  pola  que  se  regula  a  percepción  do  compoñente  singular  do

complemento específico por función titorial  e outras funcións docentes, establece que a persoa

dinamizadora da convivencia coordinará a mellora do clima escolar, a través da función titorial e

propoñendo accións cooperativas, e asesorará ó resto do profesorado na inclusión de dinámicas de

aula que propicien a mellora da convivencia e a resolución pacífica de conflitos.

A Estratexia galega de convivencia escolar 2025 recolle,  dentro dunha das liñas de actuación,  a

mellora da coordinación do benestar e protección do alumnado sinalando que, a través da figura da

persa  que  exerza  dita  coordinación  nos  centros  educativos,  estableceranse  os  mecanismos

necesarios para unha maior coordinación en materia de educación emocional, de maneira que se

converta nun referente para apoiar  a labor  do profesorado ante posibles casos de violencia  no

propio centro ou no seu entorno.

Dado  que  as  funcións  da  persoa  coordinadora  de  benestar  e  protección,  establecidas  na  Lei

orgánica 8/2021, de 4 de xuño, xa viñan sendo realizadas nos centros docentes da Comunidade

Autónoma galega a través do desenvolvemento do Plan de convivencia, co apoio da dinamización

de  convivencia,  é  preciso  acomodar  esta  nova  figura  ó  marco normativo do sistema  educativo

galego. Así,  baixo a denominación de persoa coordinadora de benestar e convivencia regúlase a

figura  que  asume  as  funcións  de  coordinación  de  benestar  e  protección  e  de  dinamización  de

convivencia.

A orde se adecúa ós principios de boa regulación establecidos no artigo 129 da Lei 39/2015, de 1 de

outubro,  de  procedemento  administrativo  común  das  administracións  públicas.  Cumpre  cos

principios de necesidade e eficacia, xa que resulta necesario regular as funcións da coordinación de

benestar  e  protección  indicadas  na  lei.  En virtude do principio  de proporcionalidade,  contén  a

regulación imprescindible para cumprir co obxecto, non existindo outras medidas menos restritivas

de dereitos ou que impoñan menos obrigacións ás persoas destinatarias. Contribúese coa presente

regulación á seguridade xurídica, ó resultar coherente co ordenamento xurídico actual. O principio

de transparencia garántese coa participación dos potenciais organismos e persoas destinatarias a

través do trámite de audiencia e información pública. Finalmente, no que respecta aos principios de

eficiencia e simplicidade, permite unha xestión máis eficiente dos recursos públicos.



3. Análise do contexto

3.a Recursos do centro

Os dous andares do edificio do IES Faro das Lúas comprenden un total de 2000 m2

aproximadamente, aos que se suman 1800 m2 de patio e 635 m2 de ximnasio e vivenda

do conserxe,  uns 80 m², agora mesma habilitada como aula de usos múltiples/ salón

de actos, con múltiples posibilidades de uso grazas a mobilidade dun tabique divisorio.

O edificio conta coa seguintes instalacións:

 Nove aulas xenéricas. En setembro do 2007 habilitouse unha nova aula xenérica

para albergar comodamente ós alumnos e alumnas de Diversificación Curricular e

que hoxe se emprega como aula de usos múltiples para impartir clase a un grupo

pequeno de alumnos/as.

 Sete aulas específicas: Aula de Educación Plástica e Visual, Aula de Música, Aula de

Informática,  Aula-Taller  de Tecnoloxía,  Aula  de Laboratorio,  Ximnasio e  Aula de

apoio ou PT.

 Cinco despachos dos Departamentos Didácticos.

 Despacho do Departamento de Orientación.

 Sala de atención a pais e nais, que tamén se usa como aula de reflexión para o

alumnado.

 Sala do profesorado.

 Despachos: Administración, Secretaría, Xefatura de Estudos e Dirección.

 Conserxería.

 Cafetería.

 Biblioteca: é un dos espazos de máis importancia dun centro educativo e debería de

ser un núcleo dinamizador  da  cultura e educación.  Actualmente a  biblioteca  do

centro conta cun gran número de volumes catalogados, cunha presenza de medios

audiovisuais, e con ordenadores para o uso do alumnado.

O persoal do IES Faro das Lúas está composto por 23 profesores, unha conserxe, un

administrativo e dúas encargadas da limpeza.



1.a Recursos da contorna próxima ao centro

O IES Faro das Lúas mantén colaboración co Concello de Vilanova de Arousa, a través

de proxectos comúns e cesións do Concello e mantén unha liña de traballo conxunta

cos servizos sociais do mesmo, incidindo no alumnado con problemas familiares, de

comportamento ou de absentismo escolar.

No últimos anos vénse realizando no centro, en acción conxunta coa Cruz Vermella, uns

talleres  sobre  convivencia  nas  aulas  e  diferentes  aspectos  de  interese  de  cara  ós

adolescentes (trastornos alimenticios, educación sexual….).

Desde  o  curso  2023-24,  o  centro  colabora  coa  iniciativa  Raogal  para  facer  o

seguemento do alumnado máis vulnerable educativamente actuando como canle de

comunicación directa entre o centro educativo, as familias,  administración e outras

entidades, tendo en conta a singularidade do alumnado en zonas rurais.

1.b Características do alumnado

Os alumnos e alumnas que se escolarizan neste Instituto de Ensino Secundario 

proceden na súa maioría dos seguintes centros:

- CEIP de Baión.

- CEIP San Roque de Corón.

- CEIP San Bartolomeu de Tremoedo.

Un dato importante a sinalar  é que son centros todos eles que contan con pouco

número de alumnado, aspecto que determina que cada vez sexa menor o número de

alumnado que accede ao noso instituto. O alumnado do IES Faro das Lúas apenas ten

rexistrado casos graves de conflitividade escolar durante os últimos cursos.

Nos últimos anos, o alumnado de cursos máis baixos é participativo e amosa interese

por involucrarse nas actividades ofertadas, pero a medida que avanzan cara ó último

curso ( 4º ESO) perden interese e gañas de participar nas iniciativas.

1.a Características das familias

Para  realizar  unha  análise  exhaustiva  do  contexto  e  características  familiares,

emprégase un  cuestionario  enviado ás familias a  través  do alumnado.  No drive  do

centro do curso 23-24, atópase unha carpeta de enquisas onde se atopa o cuestionario

dixitalizado que será realizado polas familias durante o primeiro trimestre do curso 23-

24. Será aconsellable realizar a enquisa cada 6 anos.



As  conclusións  obtidas  da  análise,  así  como  o  número  de  familias  participantes,

atópanse  na  mesma carpeta.  No  caso  de  varios  irmáns  no  centro,  a  enquisa  será

cuberta unha única vez e trasladada á familia a través do alumnado de maior idade.

1.b Características do profesorado

A gran porcentaxe de persoal ten carácter definitivo no centro e a súa implicación

xeral en todas as accións que parten do mesmo, fan desta faceta unha da maiores

virtudes do noso centro, proporcionando unha liña de estabilidade e de seguemento

educativo continuo do alumnado. A estrutura do persoal docente é:

 Persoal docente: no curso 2023/24 o centro conta con 23 profesores:

o Dezaoito profesores con destino definitivo.

o Unha profesora de Pedagoxía terapéutica concedida por 4º vez este curso de

forma extraordinaria.

o Dous profesores provisionais que levan más de tres cursos continuados no

Centro

 Un profesor de Relixión, que compatibiliza o seu horario con outro IES.

 Órganos Unipersoais: directora, xefa de estudos e secretaria

1.a Participacións en plans, proxectos e programas relacionados coa 
convivencia escolar

 Curso 18-19:

 Plan proxecta: Proxecto Ríos, Aliméntate ben

 Éxito educativo: Proa, Mellora da Convivencia e promoción da igualdade nos centros

 Curso 19-20:

 Plan proxecta: Proxecto Ríos, Aliméntate ben

 Éxito educativo: Refórza-T, ConVive

 Curso 20-21:

 Plan proxecta: Proxecto Ríos, Aliméntate ben

 Curso 21-22:



 Plan proxecta:  Aliméntate ben

 Curso 22-23:

 Programa Eduemprende Atrévete (no que o centro resultou ser un dos gañadores

do  Concurso "Atrévete a ter unha idea" e cuxo acto tivo lugar o 28 de outubro en

Santiago de Compostela).

1. Obxectivos do Plan de Benestar emocional e convivencia

Este proxecto, que involucra a todos os membros da nosa comunidade educativa, inclúe

tres  áreas  de  actuacións  fundamentais:  formación  do  profesorado,  formación  do

alumnado e  escola  de  familias.  Desenvolveranse mediante  cursos,  charlas  e  talleres

dirixidos  principalmente  á  prevención,  detección  temperá  e  intervención  de  calquera

posible caso que afecte á seguridade e convivencia do alumnado no centro escolar.  A

temática de ditas charlas e talleres versará entorno a: violencia e acoso escolar, igualdade,

educación  afectivo-sexual  e  inclusión  da  diversidade.  Concretándose  nos  seguintes

obxectivos xerais:

1 Conseguir o máximo benestar para todos os membros da comunidade educativa,

especialmente do alumnado.

2 Que  todo  o  corpo  docente  adquira  ferramentas  eficaces  para  afrontar  crises

relacionadas coas principais manifestacións de violencia escolar.

3 Contribuír  á  establecer  unha  relación  de  confianza  mutua  entre  os  diferentes

axentes da comunidade escolar.

4 Establecer  un  protocolo  (Plan  de  Convivencia  e  Plan  de Benestar)  de  actuación

dirixido á prevención de conflitos e de calquera tipo de violencia, así como á mellora

da convivencia escolar.

A nivel específico, os obxectivos serán:

 Dar visibilidade á importancia da saúde emocional.

 Xerar estratexias educativas para promover a educación emocional entre o

profesorado, equipo directivo, profesionais da orientación e da inspección educativa.

https://www.edu.xunta.gal/platega/mod/assign/view.php?id=182876


 Formar  sobre  as  condiciones  óptimas  necesarias  para  un  adecuado

desenvolvemento socio-emocional do noso alumnado.

 Dotar  ó  profesorado,  y  á  comunidade  educativa  en  xeral,  das  estratexias

necesarias para o seu auto cuidado e benestar emocional.

 Coñecer  os  diferentes  factores  que  afectan á  saúde  mental  (precipitantes,

perpetuadores e protectores).

 Sensibilizar  e  formar  a  integrantes  da  comunidade  educativa  sobre  os

coñecementos, habilidades e actitudes profesionais necesarias para a identificación,

avaliación e intervención ante o risco de conduta suicida.

 Formar  e  informar  sobre  a  prevención  de  drogo  dependencias  e  condutas

aditivas (con e sen substancias) na comunidade educativa.

 Mellorar o clima de convivencia e relaciones sociais nos centros educativos.

 Promover na comunidade educativa espazos de formación-información sobre

educación afectivo-sexual, a prevención de condutas de risco, violencia de xénero,

agresións, abusos sexuais e a aceptación da diversidade sexual.

 Favorecer  a  coordinación  entre  profesionais  do  ámbito,  social,  educativo  e

sanitario  para  mellorar  a  calidade,  a  eficacia  das  intervencións  e  as  derivacións,

xerando sinerxias que potencien a prevención e intervención.

1. Actuacións do Plan de Benestar emocional e convivencia

No curso  2023-24  continuarase  a  traballar  dende  o  IES  Faro  das  Lúas  nos  proxectos

interdisciplinares que se estaban poñendo en practica con anterioridade e que promoven o

benestar da nosa comunidade educativa:

1.a ÍNDICE  DA  PAZ:  É  un  proxecto  con  formato  concurso  que  se  puxo  en

funcionamento  no  noso  instituto  durante  o  último  trimestre  do  curso  2013-14

baseándonos no Global peace index (en galego índice da paz global) que clasifica os

países en función da ausencia de violencia. O obxectivo é que sirva como baremo do

nivel  de paz  e  convivencia  nas aulas,  á  vez  que o alumnado cree  conciencia  da

necesidade  de  manter  un  bo  clima  de  convivencia  no  centro  e  que  todos  os

membros  da  comunidade  educativa  recoñezan  os  beneficios  para  todos  os

implicados. Cada mes recóllense unha serie de datos matemáticos que darán lugar

a un resultado final, un índice numérico por aula, realízase unha comparativa entre



as clases e obtense a aula con mellor clima de convivencia. Os datos que recollemos

fan referencia ao número de faltas de orde da clase, as faltas por uso do teléfono

móbil,  os  alumnos  enviados  á  aula  de  reflexión,  as  correccións  sen  recreo,  a

valoración do estado da convivencia  dende o punto de vista  do alumnado e do

profesorado  que  lles  da  clase,  o  estado  de  limpeza  das  aulas  (  valorado  polo

personal de limpieza) e os conflitos resoltos polos servizo de mediación. A suma

das puntuacións de cada clase estará colocada de maneira visible na porta de cada

aula. Farase entrega de premios por cuatrimestres (un reconto en Febreiro e outro

en Xuño) e separando en dous grupos: por un lado 1º e 2º da ESO, e por outro 3º e

4º. Os premios son variados, de forma xeral prémiase cun diploma acreditativo e

unha merenda na  cafetería  do instituto,  pero se  o mesmo grupo  gaña as  dúas

quendas otórgase un premio maior ao finalizar o curso, é o caso do ano 2020-21 no

que a clase de 4ºA foi premiada en xuño cunha comida no centro e unha tarde de

scape room e película  no noso centro.Premio  Premio índice da paz curso 20-21,

premio índice da paz 2023, genially puntuacións índie da paz

1.b FaroViaxa: É unha iniciativa que se leva a cabo a nivel de centro dende cada

departamento, xa que son os encargados de propoñer concursos ao alumnado para

que eles participen e aporten ideas. O premio será ara aqueles alumnos con máis

puntos  acumulados  ao  longo  do  ano,  soe  ser  unha  saída  ou  unha  actividade

extraescolar, por exemplo unha excursión ao Acuarpark de Cerceda, unha visita á

Platanera na Illa de Arousa para facer un taller de cerámica, practicar deportes

acuáticos no albergue das Sinas....premio Faroviaxa curso 22-23

1.c PAM: Programa de Axuda Mutua: É un programa que se desenvolve dende fai

anos no noso centro, onde o alumnado de 3º “apadriña” ao alumnado novo que

comeza 1º, realizan actividades conxuntas como lectura de libros, o alumno maior

serve de guía ao novo, axuda mutua, convivencia e fomento de valores entre as

diferentes  xeracións.  As  horas  de  titoría  de  estes  cursos  son  simultáneas  para

poder  programar  as  actividades  de  maneira  conxunta.  Forma  parte  do  Plan  de

Acollida para o novo alumnado do centro. Xornada PAM      2022  

1.d Materia  de  Proxecto  Competencial:  dende  esta  material  propúxose  ao

alumnado de 1º e 3º do curso 22-23, elaborar un deseño para humanizar os espazos

exteriores  do  centro  e  mellorar  o  tempo  de  ocio  dentro  do  centro  educativo.

Elaboraron propostas e deseñaron a súa posta en práctica, para isto desprazáronse

ao  concello  para  solicitar  a  súa  colaboración.  Grazas  a  esta  tarefa,  este  curso

https://photos.app.goo.gl/uw2qAwRTdrrTV4iG6
https://photos.google.com/share/AF1QipNSw95GkOlZU4coBLv8_iJK3RViTe1mnFH-yj0WYKwkJliB0w8ywea537F0dLC0tQ?key=a2cwX3FTbURIRU5ESGpIX2VQb2s0OUxvZy00TEZn
https://view.genial.ly/63d030bfd9cd0c00198d9640/interactive-content-indice-da-paz-2o-tri
https://view.genial.ly/641dc0af631b010018ed0e00/guide-ganadores-indice-da-paz
https://view.genial.ly/641dc0af631b010018ed0e00/guide-ganadores-indice-da-paz
https://photos.google.com/share/AF1QipNfPZim4NNcBcfpEnN3jHyBSmHlEZ8uoyGOSeOG9koeHag1g4iKE9YDm7RgvsEwpA?key=cTNsVFowRVl6cTJaWVVsWWEwT0pZMjBPOXVNWHFB


contamos con mesas de merenda no patio, unha fonte de auga potable, mesas de

ping-pong,  xadrez,  bancos repartidos  por diversas  zonas.  Fomentando os patios

dinámicos e a convivencia positiva.

Neste curso 2023-24  continuamos coa posta en marcha do proxecto do “Banzo da

amizade”: deseño dun espazo no centro destinado á integración de alumnado con

poucas  habilidades  sociais,  comunicativas…O  obxectivo  é  primar  o  benestar  e

acompañamento do alumnado para que ningúen no centro se sinta só. O alumnado

deberá  identificar  este  espazo  como  un  lugar  onde  buscar  a  comprensión,

conversa,...  ou  simplemente  chamar  a  atención  do  profesorado  como  sinal  de

solicitud de apoio por parte do mesmo. O espazo está situado baixo a cuberta que

une o edificio principal co pavillón, onde se atopa instalado un dos bancos

1.e Muro do patio: Na nosa zona de ocio contábamos cun muro sen rematar, sen

pintar e con moito arbusto que non favorecía na hora de lecer do alumnado. No

curso 22-23 os nenos/as aportaron ideas que tivesen relación co noso centro e co

noso pobo para facer un deseño no muro. Dende o centro contactouse cun artista

con vinculación coa contorna e tras varias reunións deseñouse un proxecto no que a

través  nas  titorías,  o  alumnado  foi  quen  decidiu  as  temáticas  e  elementos

importantes que deberían ser incorporados ao mural.  Unha vez realizado o deseño

contando  tamén  coa  colaboración  do  profesor  de  Educación  Plástica  Visual  e

Audiovisual,  organizáronse as actividades para que o alumnado fora o que pintase

o  mural,  coa  axuda  e  colaboración  do  profesional.  En  diferentes  quendas,  o

alumnado acudía ao muro a facer as súas aportacións. Unha vez rematado fixemos

un acto de inauguración poñendo en valor  o traballo feito  por parte de toda a

comunidade educativa e por parte de todos os participantes. Imaxes proxecto mural

colectivo

Esta proposto o deseño de dous novos murais  no espazo exterior:  igual que co

proxecto do mural xa feito no curso 22-23, buscarase a participación e colaboración

do alumnado para decidir  a temática,  involucrarse na realización do mesmo… O

obxectivo é que o alumnado respecte as instalacións do centro eliminando dous

espazos onde o alumnado realizaba “ pintadas” con temáticas non axeitadas para

un centro educativo.

1.f Conmemoración  do  Día  das  Artes:  ao  comezar  o  curso,  todo  o  claustro

eliximos  unha  conmemoración  a  celebrar  por  parte  de  todo  o  centro  e  con

implicación de todos os departamentos. Decidiuse elixir o 30 de abril, día das Artes

Galegas,  co obxectivo de dar a coñecer a nosa cultura e favorecer o intercambio de

aprendizaxes.  Para iso,  cada departamento organizou  durante  esa semana unha

serie  de  actividades  que  conmemoran  diversas  artes  da  nosa  contorna.  Por

exemplo:

 O  departamento  de  Educación  Plástica  Visual  e  Audiovisual  convidou  ao

centro  ao  escultor  Manolo  Chazo  quen  elaborou  a  escultura  situada  no

Monte Faro das Lúas de Vilanova (que da nome a o noso centro). Organizouse

unha charla para o alumnado de 1º e 2º ESO onde o protagonista lle contou

ao alumnado a historia sobre o  deseño de dita escultura.

 O departamento de orientación convidou ao centro a un grupo de palilleiras (

grazas á vinculación dunha delas coa PT do centro) para amosar aos nenos a

arte do encaixe de Camariñas, 

 O resto de actividades estaban relacionadas  con novas expresións de baile

galego para facer un taller práctico de baile,visitas a bodegas da contorna, 

unha mostra de cestería onde grazas ao artesán convidado o alumnado puido

elaborar  diversas  cestas….  Todo  esto  fomentando  a  boa  convivencia  e  o

benestar  emocional  de  toda  a  comunidade  educativa  e  documentado  co

emprego de ferramentas DUA na Páxina Agueiro Día das Artes Galegas

Este  curso  2023-24  manteremos  esta  conmemoración  de  maneira

interdisciplinar.

g Polos  Creativos:  tras  explorar  as  necesidades,  carencias…  da  contorna  e

contando coa colaboración da responsable de Turismo do Concello, evidenciouse

que en Vilanova de Arousa, todos os roteiros documentados eran lineais polo que

o proxecto do noso centro, que ademais está pensado para a implicación de toda a

Comunidade educativa, baseábase no deseño dunha ruta de sendeirismo circular

que percorrese puntos de interese co Concello de Vilanova de Arousa: “A SENDA

DAS LÚAS”. No pasado curso 21-22, o centro comezou a traballar neste proxecto

interdisciplinar solicitando colaboración ás familias para que aportaran a través

do  alumnado,  información  do  seu  coñecemento  sobre  a  contorna:  puntos  de

interese como igrexas, lavadoiros, fontes, puntos de romerías…. A documentación

de información  de puntos  de  interese,  estaba pensada para  recollela  a  través

códigos QR dispostos en balizas realizadas no centro grazas ao material enviado

pola Xunta ao proxecto de Polos creativos. Para iso, a dirección do centro mantivo

no mes de maio de 2021 unha reunión co representante do concello no consello

https://agueiro.edu.xunta.gal/view/view.php?t=iw5k8hB3dbEFnDtNM2ap


escolar, para solicitar colaboración para a colocación desas balizas nos puntos de

interese . Entre outras cousas, confirmouse a inexistencia de sendas circulares na

localidade ( xa que as rutas actuais son lineais) e mostrou total dispoñibilidade a

colaborar  coa  iniciativa.  Tomando  a  información  aportada  polas  familias  e

concello  como  punto  de  partida,  o  centro  xa  conta  con  fichas  técnicas  de

diferentes lugares que inclúen, entre outros datos, as coordenadas xeográficas. O

proxecto conta coa participación de practicamente todos os departamentos e coa

colaboración dalgunhas familias. O espazo propicio para desenvolver todos estes

retos é a antiga vivenda do conserxe que conta cun total de aproximadamente 90

metros cadrados e conta cun tabique móbil para separar dous espazos de traballo.

A documentación do proxecto está recollida no seguinte blog: A Senda das Lúas

Como actividade de fin de curso o  pasado, o centro organizou co alumnado unha

andaina para dar a coñecer A Senda das Lúas ao alumnado.

Este curso 23-24, serán eles os que guiados polo profesorado, deberán documentar

os  puntos  de  interese  en  diferentes  linguas,  realizar  as  balizas,  analizar  datos

recollidos cos dispositivos dixitais ao realizar o roteiro, publicitar a Senda na Radio…

A actividade foi recollida no seguinte    vídeo roteiro “ Senda das Lúas”  

h Actividades do clube de lectura para o fomento da convivencia entre o alumnado:

Dende o Equipo de Biblioteca se fomenta a convivencia e o benestar do alumnado

con diversas  actividades,  tanto dentro  como fora  docentro,  especialmente coa

participación do alumnado nos clubes de lectura. Así realizanse saídas culturais,

actividades de dinamización da biblioteca, visitas guiadas, etc. Nestas actividades

participan  alumnos  e  alumnas  de  distintos  niveis  co  fin  de  enriquecer  a  súa

aprendizaxe e fomentar as relacións entre eles.  Imaxes clube de lectura

i Mediación:  Lévanse  a  cabo  no  centro  diferentes  formacións  para  o  grupo  de

Mediación do cnetro, así os propios nenos e nenas do instituto son os primeiros que

tentan solucionar so conflictos por medio da mediación, a asertividad,  a escoita

activa  e  as habilidades  sociais  traballadas.  Creamos así  un clima idóneo para a

resolución  pacífica  dos  conflictos,  xa  que é  o  propio  alumnado o  encargado de

xestionar que sucede e como se resolve. Imaxes Mediación

j Francofonía: Dende o Departamento de francés participamos, xunto con 15 centros

máis  de  toda  Galicia,  nunha  actividade  de  convivencia.  O  alumnado  estivo

realizando actividades no noso pobo (ruta en catamarán, visita a casa museo de

Valle Inclán, acampada no pavillón…), xunto cos demáis nenos de outros centros

que asitiron. Temos que dicir que a xornada de convivencia foi moi boa, o alumnado

quedou contento, non existiron conflictos entre eles e aprenderon a relacionarse en

medios diferentes aos que están acostumados. Este curso 2023-24 continuaremos

participando nesta actividade. actividade convivencia

.l Actividade  de  limpeza  de  praias:  Acompañados  da  asociación  AMICOS  de

Boiro fixemos limpeza das praias do noso pobo, recollendo e separando diferentes

tipos de residus atopados. O noso alumnado disfrutou dun día de convivencia na

praia  con  alumnado  con  necesidades  educativas  especiais,  fomentando  e

traballando a inclusión, a integración e a boa convivencia entre todos. Está previsto

continuar con esta actividade de cara a primavera e o verán.  xornada convivencia

limpeza praias

.m Charlas do Plan Director: Dende o centro poñemos en marcha as actividades

do Plan Director, onde as forzas de seguridade do Estado colaboraron e realizaron

charlas de formación, (tato para o alumnado como para as familias), relatando e

explicando como levar a cabo boas prácticas en Internet, como manter unha boa

convivencia positiva e como respectar os dereitos dos demais. Foron charlas moi

ben valoradas por toda a comunidade educativa, polo que este ano xa solicitamos a

súa repetición.

.n Tómbola  solidaria:  O  último  día  de  clase  do  2022  (vísperas  do  Nadal)

organizamos dende o centro unha Tómbola solidaria, onde os nenos e nenas podían

mercar rifas para participar na tómbola con diversos artículos proporcionados polo

centro  (patinetes,  mochilas,  estoxos,  cafetera,  tostadora…)  Os  cartos  que  se

recaudaron con esta actividade foron entregados á Protectora de animais da zona,

facendo ver ao noso alumnado a importancia da boa convivencia e o respecto polos

animais. Durante o 23-24 continuamos coa actividade como Proxecto da materia de

Proxecto  competencial  de  2º  ESO  e  para  colaborar  co  banco  de  alimentos  de

Vilanova de Arousa. O obxectivo é que o alumnado coñeza outras realidades da súa

contorna colaborando coas institucións co diñeiro recadado da “Tómbola Solidaria “

do curso 22-23.

.o Programas de educación emocional e habilidades sociais: levados a cabo en

coordinación co Departamento de Orientación e co obxectivo de dotar ao alumnado

do centro  de  recursos  e  ferramentas  para  o  autocoidado  e  a  autoxestións  das

emocións,  tanto  propias  como  alleas,  mediante  charlas,  talleres  e  atividades

repartidas ó longo do curso.

.p Programas de promoción da saúde física e mental: organizando de maneira

coordinada co Departamento de Educación física, o Departamento de orientación e

o  de  Bioloxía  diversas  actividades  que  poñan  de  manifesto  a  importancia  do

benestar e da saúde,  participando no plan Proxecta  co reparto de froita e leite no

centro

.q Punto Laranxa: Espazo físico e virtual que loita contra o acoso e o ciberacoso

escolar onde cualquiera que sexa coñecedor dunha situación de posible acoso pode

comunicalo. Estará sinalizado e contará cun buzón onde poder facer aportacións

anónimas.

.r Equipo ACAE: formado pola orientadora, a persoa coordinadora do benestar

no centro e o profesor instrutor de cada procedemento.  Entre as súas funcións

están a revisión do punto laranxa, o rexistro e comunicación dos feitos á dirección, a

comprobación da veracidade dos feitos, a investigación e seguimento dos sucesos,

etc.

1. Coordinación

Realízanse reunións periódicas para a coordinación do benestar do centro tanto co equipo

directivo, como co departamento de orientación, como equipo docente e o alumnado.

O procedemento a seguir en caso de detección dalgunha alteración do benestar no centro

sería o seguinte:

- Posta en coñecemento da situación á persoa coordinadora do benestar

- Reunión coa persoa/as implicadas na situación, toma de decisións, recollida de ditas

decisións por escrito e firma das mesmas.

- Comunicación  ao  equipo  directivo  e  departamento  de  orientación  das  medidas

tomadas e as solucións axeitadas.

- Seguimento  do  procedemento  e  das  medidas  levadas  a  cabo  para  valorar  a

consecución de obxectivos ou a posibilidade de intervir novamente.

1. Procedemento de seguimento, avaliación, modificación e difusión

Dende  a  coordinación  de  Benestar  do  centro,  revisarase  periodicamente  ó  largo  do

proceso  a  implantación  do  plan,  o  grao  de  realización  e  valoración  das  actuacións

planificadas,  analizar  as  incidencias  que  poidan  dificultar  o  proceso  e,  en  definitiva,

monitorizar o desenvolvemento do plan. Realizarase o seguimento do plan anualmente,

levando a cabo as seguintes actuacións:

- Verificación da posta en marcha e o correcto desenvolvemento do plan.



- Determinación das liñas de traballo a seguir.

- Deseño, planificación e organización do proceso de avaliación del plan.

- Análise e valoración das propostas recollidas e necesarias para garantir  o logro dos

obxectivos e liñas estratéxicas.

- Determinación e implantación de propostas de mellora en relación ó desenvolvemento e

execución do plan.

A avaliación do plan levarase a cabo a través da valoración da consecución dos obxectivos

anteriormente mencionados, o finalizar o curso escolar.

Realizarase  unha  memoria  de  actividades  relativa  ó  desenvolvemento  das  actuacións

contempladas no plan.

A difusión do plan do plan realizarase mediante os medios dixitais dos que dispón o IES

Faro das Lúas.


